
ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕆᙵᑦ 
ᐊᖓᔪᖅᑳᑉ ᐅᓂᒃᑳᖓᑦ 
ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᖏᑦ ᐄᐳᕈᓪ 30, 2008 
 
 

ᐊᖓᔪᖅᑳᕆᔭᐅᓪᓗᖓ ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᙵᓄᑦ, ᖁᕕᐊᓱᒃᐳᖓ ᐅᓂᒃᑳᕆᐊᔅᓴᒪ 

ᖃᓄᐃᓕᐅᕐᓂᕆᓯᒪᔭᖏᓐᓂᒃ ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᙵᓂᒃ ᐊᒻᒪᓗ ᕿᓂᖅ ᓱᒃᑲᔪᒃᑰᕈᑎᖓᑦ 

ᐱᒋᐊᖅᑎᑕᐅᓚᐅᖅᓯᒪᔪᖅ ᑯᐊᐳᕇᓴᓐ−ᒃᑯᓐᓄᑦ 2005−ᖑᑎᓪᓗᒍ. 

ᐊᕐᕌᒍᑕᒫᑦ ᑲᑎᒪᕕᔾᔪᐊᕐᓂᖃᖅᑎᓪᓗᑕ ᑭᖑᓪᓕᖅᐹᒥ ᐊᖏᔪᓂᒃ ᐊᒃᓱᕈᕈᑎᖃᖅᓯᒪᕗᒍᑦ ᐊᒻᒪᓗ ᐱᒻᒪᕆᐅᔪᓂᒃ 

ᐱᕙᓪᓕᐊᓂᖃᖅᓯᒪᓕᖅᑐᑕ ᐋᖅᑭᒃᑎᐊᕋᓱᐊᖅᑐᒍ ᓯᕗᓂᒃᓴᑦᑎᓐᓂ ᓱᒃᑲᔪᒃᑰᕈᑎᓂᒃ ᖃᕋᓴᐅᔭᖅᑎᒍᑦ ᐊᑐᖅᑕᐅᒐᔭᕐᓂᖓᓂᒃ 

ᓄᓇᕗᒥ ᐊᕐᕌᒎᓂᐊᖅᑐᓂ. 

ᐅᓂᒃᑳᕐᓂᐅᓴᒐᒪ ᑖᒃᑯᐊ ᐅᖃᐅᓯᕆᓗᒋᑦ ᐊᒃᓱᕈᕈᑎᒋᓯᒪᔭᕗᑦ ᐊᒻᒪᓗ ᐸᕐᓇᒍᑎᓯᒪᔭᕗᑦ ᓯᕗᓂᑦᑎᓐᓂ.  ᑭᓯᐊᓂᓕ 

ᓯᕗᓪᓕᖅᐹᒥᒃ ᓱᖅᑯᐃᓇᖅᓯᑎᒋᐊᕈᒪᕙᕋ ᑯᐊᐳᕇᓴᐅᔫᑉ ᑲᒪᒋᔭᕆᐊᖃᖅᐸᑦᑕᖏᑦ ᓄᓇᕗᒥ ᐊᒻᒪᓗ ᐱᓕᕆᖃᑎᒌᓐᓂᖏᑦ 

ᑯᐊᐳᕇᓴᐅᔪᖅ ᐊᒻᒪᓗ ᕿᓂᖅ ᓱᒃᑲᔪᒃᑰᕈᑎᓕᕆᔨᒃᑯᑦ. 

ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᙵᑦ ᐊᒻᒪᓗ ᕿᓂᖅ 

ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᙵ ᖃᑭᒍᑎᒃᓴᐅᓕᖅᐸᙱᓚᖅ ᑯᐊᐳᕇᓴᐅᓪᓗᓂ ᐋᖅᑭᒃᑕᐅᓯᒪᔪᖅ 

ᖃᐅᔨᒪᓇᑦᑎᐊᖁᓪᓗᒍ ᐃᓄᐃᑦ ᐊᑐᕈᓐᓇᕋᔭᖅᑕᖓᓂᒃ, ᐊᑭᑐᓗᐅᙱᑦᑐᒥᒃ ᓱᒃᑲᔪᒃᑰᕈᑎᖃᕈᓐᓇᕋᓗᐊᕐᒪᖔᑕ ᓄᓇᓕᓕᒫᓂ 

ᓄᓇᕗᒥ. 

ᑕᒪᓐᓇ ᐱᓇᓱᐊᒐᕆᔭᐅᓪᓗᓂ ᐃᓚᖓᑦ, ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᙵᑦ 

ᐱᒋᐊᖅᑎᑦᑎᓚᐅᖅᓯᒪᕗᖅ ᕿᓂᕐᒥᒃ ᖃᕋᓴᐅᔭᖅᑎᒍᑦ ᓱᒃᑲᔪᒃᑰᕈᑎᒥᒃ ᐊᑐᖅᑐᑎᑦ ᑮᓇᐅᔭᓂᒃ ᐱᔭᒥᓂᐅᔪᓂᒃ ᑲᓇᑕᑉ ᒐᕙᒪᖓᓂᒃ, 

ᑎᒥᖏᑦ ᓄᓇᕗᑦ ᒐᕙᒪᖏᑦ ᐊᒻᒪᓗ ᐃᓄᐃᑦ ᓄᓇᑖᕐᓂᕐᒧᑦ ᑲᑐᔾᔨᖃᑎᒌᖏᓐᓂ.  ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ 

ᑯᐊᐳᕇᓴᙵᑦ ᓇᒻᒥᓂᖁᑎᖃᖅᑐᖅ ᑖᔅᓱᒥᖓ “ᕿᓂᖅ”−ᒥᑦ ᐊᒻᒪᓗ ᓇᒻᒥᓂᖁᑎᖃᖅᑐᓂ ᐱᖁᑎᒋᔭᐅᔪᓂᒃ ᕿᓂᖅ 

ᓱᒃᑲᔪᒃᑰᕈᑎᖏᓐᓂᒃ ᐱᔾᔪᑎᒋᓪᓗᒍ ᑮᓇᐅᔭᓂᒃ ᐊᑐᖅᑐᐊᕈᓐᓇᕐᓗᑎᑦ ᐊᒻᒪᓗ ᓱᒃᑲᔪᒃᑰᕈᑎᐅᔪᖅ ᐊᑐᐃᓐᓇᐅᖁᓪᓗᒍ ᓄᓇᓕᓕᒫᓂ 

ᐊᑐᓂ. 

ᑖᒃᑯᑎᒎᓇ ᓴᖅᑭᖅᑎᑦᑎᓪᓗᑎᑦ ᑭᒃᑯᓕᒫᓄᑦ ᐊᑭᑦᑐᕋᐅᑎᖁᔨᔾᔪᑎᒥ, ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ 

ᑯᐊᐳᕇᓴᙵᑦ ᓂᕈᐊᓚᐅᖅᓯᒪᕗᑦ SSI Micro Ltd ᐊᐅᓚᑦᑎᓂᐊᕐᓗᑎᑦ ᕿᓂᖅ ᓱᒃᑲᔪᒃᑰᕈᑎᓕᕆᔨᒃᑯᓐᓂ.  ᓄᓇᕗᒥ ᓱᒃᑲᔪᒃᑯᑦ  

ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᙵᑦ ᐋᖅᑮᔪᕗᖅ ᑮᓇᐅᔭᓂᒃ ᐊᑐᖅᑕᐅᔪᒃᓴᓂᒃ ᕿᓂᖅ ᓱᒃᑲᔪᒃᑰᕈᑎᓕᕆᔨᖏᓐᓂᒃ, ᐊᒻᒪᓗ 

ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᙵᑦ ᖃᐅᔨᒪᓇᑦᑎᐊᖅᑎᑦᑎᓲᖑᕗᑦ ᑖᒃᑯᐊ ᑮᓇᐅᔭᑦ ᐊᑐᖅᑕᐃᑦ 

ᐊᑭᓕᖅᑕᐅᒐᓗᐊᕐᒪᖔᑕ ᐊᒻᒪᓗ ᕿᒥᕐᕈᐊᖅᐸᑦᑐᑎᑦ ᑖᒃᑯᐊ SSI−ᒃᑯᑦ ᕿᓂᒃᑯᓐᓂᑦ ᐊᑐᐃᓐᓇᐅᒪᑎᑦᑎᒐᓗᐊᕐᒪᖔᑦ 

ᖃᐅᔨᒪᑦᑎᐊᖅᑐᑎᑦ ᓄᓇᕗᒥ ᓄᓇᓕᖏᓐᓂ ᐊᑭᑐᓗᐊᙱᑦᑐᒃᑯᑦ. 

ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᙵᑦ ᓇᒻᒥᓂᖃᕋᓗᐊᖅᑎᓪᓗᒍ ᐊᑎᖓᓂᒃ ᕿᓂᖅ, ᐊᒻᒪᓗ 

ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᙵᑦ ᐊᐅᓚᓂᖃᓲᖑᒐᓗᐊᖅᑎᓪᓗᒍ ᐱᓕᕆᐊᖏᓐᓂᒃ ᐊᑎᖓᓂᒃ ᐊᑐᖅᑐᑎᑦ 

ᐊᒻᒪᓗ ᑯᐊᐳᕇᓴᕆᔭᐅᓪᓗᓂ ᐊᑖᓂ ᕿᓂᖅ, ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᙵᑦ ᐊᐅᓚᑦᑎᕙᙱᒻᒪᑕ 

ᖃᐅᑕᒫᑦ ᐊᐅᓚᓂᖏᓐᓂᒃ ᕿᓂᒃᑯᑦ ᓱᒃᑲᔪᒃᑰᕈᑎᓕᕆᔨᖏᓐᓂᒃ − ᑕᒪᓐᓇᓕ ᐱᓕᕆᐊᕆᒻᒪᒍ ᕿᓂᖅ ᓱᒃᑲᔪᒃᑯᑦ ᖃᕋᓴᐅᔭᓕᕆᔨᑦ 

ᐊᐅᓚᑦᑎᔨᖓᑕ, ᒫᓐᓇᐅᔪᖅ ᐊᐅᓚᑕᐅᓪᓗᑎᑦ SSI Micro.−ᒃᑯᓐᓄᑦ.  ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᙵᑦ 

ᑮᓇᐅᔭᓂᒃ ᐱᕙᙱᑦᑐᖅ ᐊᐅᓚᑕᐅᓂᖓᓂᒃ ᕿᓂᖅ ᓱᒃᑲᔪᓕᕆᔨᐅᔪᑦ ᖃᕋᓴᐅᔭᖅᑎᒍᑦ ᐊᒻᒪᓗ ᐊᑭᓖᕙᑦᑐᑕ 

ᓱᒃᑲᔪᖃᕈᓐᓇᐅᑎᑎᑦᑎᓐᓂ ᖃᕋᓴᐅᔭᑦᑎᓐᓄᑦ ᑕᐃᒪᐃᑉᐸᒻᒥᒻᒪᑕᑕᑦᑕᐅᖅ ᓱᒃᑲᔪᖃᕈᓐᓇᐅᑎᖃᖅᑎᑕᑦ ᐊᓯᖏᑦ. 

ᑲᔪᖏᖅᓴᒃᑲᓐᓂᖅᑐᒋᑦ ᕿᓂᒃᑯᑦ ᓄᓇᕗᒥ, ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᙵ 

ᐃᑲᔪᖅᑐᐃᔪᒻᒪᕆᐅᕗᑦ ᐱᕈᖅᐸᓪᓕᐊᓂᖏᓐᓂᒃ ᑕᒪᐃᓐᓂ ᓄᓇᕗᒥ ᓱᒃᑲᔪᒃᑰᕈᑏᑦ ᖃᕋᓴᐅᔭᕐᓄᑦ ᐊᒥᓱᒻᒪᕆᐅᖁᔭᐅᑐᐃᓐᓇᖅᑐᑎᑦ 

ᓄᓇᓕᓐᓂ ᐊᒻᒪᓗ ᐱᓕᕆᕝᕕᐅᔪᓂ ᒪᓕᓪᓗᒋᑦ ᐱᔪᓐᓇᕐᓂᓕᒫᖏᑦ ᓱᒃᑲᔪᒃᑰᕈᑎᖃᖅᑎᑦᑎᒍᓐᓇᕐᓂᖏᓐᓂ.  ᐅᐊᑦᑎᐊᕈᒃᑲᓐᓂᖅ 

ᑕᒪᔅᓱᒪᓂ ᐅᓂᒃᑳᕐᒥ ᓇᓗᓇᐃᔭᐃᓂᐊᕋᒪ ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᙵᑕ ᐱᓇᓱᐊᖅᑕᖏᓐᓂ 

ᖃᐅᔨᒪᓇᑦᑎᐊᖁᓪᓗᒍ ᑲᔪᓯᓂᖃᕐᒪᑕ ᐊᒥᓱᓂᒃ ᒪᑭᒪᔪᓐᓇᖅᑐᓂᒃ ᓱᒃᑲᔪᒃᑰᕈᑎᓕᕆᔨᐅᔪᓂᒃ ᓄᓇᕗᒥ ᐃᑲᔪᖅᑕᐅᖁᓪᓗᒋᑦ 

ᐃᓅᓯᕆᔭᐅᔪᑦ ᐊᒻᒪᓗ ᐱᕙᓪᓕᐊᓂᖃᖁᓪᓗᒋᑦ ᓄᓇᕗᒥ.  

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᑦ ᐊᐃᕙᐅᑎᖃᑎᒋᔭᐅᓂᖏᑦ 

ᒫᓐᓇᓕ ᑕᐃᒪ, ᐅᖃᐅᓯᕆᔪᒪᓕᕐᒥᔭᕋ ᐅᒡᒍᕐᓇᖅᑑᒐᓗᐊᖅ ᖃᓄᐃᓕᖓᓂᕆᓕᖅᑕᖓᑦ 

ᑲᒪᒋᔭᐅᔭᕆᐊᖃᖅᑐᒻᒪᕆᐅᓯᒪᔪᖅ ᐊᒻᒪᓗ ᑮᓇᐅᔭᓂᒃ ᔭᒐᐃᑎᑦᑎᓂᖃᑐᐃᓐᓇᖅᓯᒪᓪᓗᓂ ᐱᕙᓪᓕᐊᒍᑎᒃᓴᒥᓂᐅᒐᓗᐊᓂᒃ 

ᐱᕕᒃᓴᖃᕈᓐᓇᕐᓂᖏᓐᓂ,  ᕿᓂᖅ ᓱᒃᑲᔪᓕᕆᔨᒃᑯᑦ ᐱᒋᐊᖅᑎᑕᐅᒪᐅᖅᓯᒪᒻᒪᑕ ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ 

ᑯᐊᐳᕇᓴᙵᓄᑦ 2005−ᖑᑎᓪᓗᒍ.  ᐃᓚᒋᓪᓗᓂᐅᒃ ᐱᓕᕆᐊᕆᔭᐅᓂᖓᑕ ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ 

ᑯᐊᐳᕇᓴᙵ ᓂᐅᕕᓚᐅᖅᓯᒪᕗᑦ ᐱᖁᑎᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵᓂᒃ, ᐅᐊᑦᑎᐊᕈ, ᑲᑐᔾᔭᐅᓪᓗᓂ 

ᑲᒪᒋᔭᐅᓂᑰᓯᒪᕗᖅ ᖁᓪᓕᒃᑯᓐᓄᑦ ᐆᒻᒪᖅᑯᑎᓕᕆᔨᓄᑦ ᐊᒻᒪᓗ ᕿᓂᒃᑯᑦ ᐊᐅᓚᑦᑎᔨᖓᓐᓄᑦ SSI Micro Ltd.  

ᓂᐅᕕᖅᓯᒪᒐᓗᐊᖅᑎᓪᓗᒋᓪᓗ ᐱᖁᑎᐅᔪᓂᒃ, ᐊᑎᓕᐅᖅᑕᐅᓯᒪᔪᖅ ᐊᖏᕈᑎ ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ 

ᑯᐊᐳᕇᓴᒃᑯᖏᓐᓄᑦ ᐊᒻᒪᓗ ᖁᓪᓕᒃᑯᓐᓄᑦ ᐱᔪᓐᓇᖅᑎᑦᑎᓂᖃᖅᓯᒪᕗᑦ ᐊᑐᖅᑐᐊᖅᑕᖏᑎᒍᑦ ᑖᒃᑯᐊ ᓄᓇᕗᒥ ᓱᒃᑲᔪᒃᑯᑦ 

ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᖏᑦ ᓇᓂᓯᓂᐊᕐᓗᑎᑦ ᖁᒻᒧᐊᑦᑎᑕᐅᓯᒪᔪᒧᑦ ᓇᐸᕈᑎᒋᔭᐅᔪᓂᒃ ᐊᒻᒪᓗ ᑖᒃᑯᓄᖓ ᑐᕌᖓᔪᓂᒃ 

ᓱᓇᒃᑯᑖᕐᓂᒃ ᖁᓪᓕᖅ ᓇᒻᒥᓂᖁᑎᖏᓐᓂ ᓄᓇᕗᑦ ᓄᓇᖏᓐᓂ.  ᑕᒪᓐᓇ ᑐᙵᕕᖃᕋᓗᐊᖅᑎᓪᓗᒍ ᐊᑎᓕᐅᖅᓯᒪᓂᖓᑦ 

ᐊᖏᕈᑎᐅᔪᑉ, ᐱᔭᕇᖅᓯᒪᔪᖅ ᐊᑐᖅᑐᐊᕈᑎᑦ ᐊᒻᒪᓗ ᑮᓇᐅᔭᓕᕆᓂᕐᒧᑦ ᑎᑎᖅᑲᐃᑦ ᐅᖓᕙᕆᐊᖅᑕᐅᓚᐅᖅᓯᒪᔪᑦ 

ᐱᖁᔭᖅᑎᒎᕐᓂᖏᓐᓄᑦ ᐊᒻᒪᓗ ᐊᑲᐅᓈᙲᓐᓇᕐᓂᑯᒥᓂᖏᓐᓄᑦ ᐊᒻᒪᓗ ᐊᑎᓕᐅᖅᑕᐅᓯᒪᔪᖅ ᐊᖏᕈᑎ ᒪᓕᑦᑕᐅᓐᓂᙱᒻᒪᑦ 

ᓈᒻᒪᒋᔭᖓᒍᑦ ᖁᓪᓕᒃᑯᓐᓄᑦ.  

ᒪᐃ 2007−ᖑᑎᓪᓗᒍ, ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᙵᑦ ᑐᓴᖅᑎᑕᐅᓚᐅᖅᓯᒪᕗᖅ 

ᕿᓪᓕᒃᑯᓐᓄᑦ ᑖᒃᑯᐊ ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᖏᑦ ᐊᒻᒪᓗ ᓱᒃᑲᔪᒃᑰᕈᑎᓕᕆᔨᐅᔪᖅ 

ᐊᑐᕈᓐᓇᕐᓂᐊᕐᓂᕋᖅᑕᐅᒍᓐᓃᖅᑐᒥᓂᐅᓪᓗᑎᑦ ᓱᓇᒃᑯᑖᓂᒃ ᑭᓯᐊᓂ ᐊᑐᖅᑕᐅᒍᓐᓇᖅᑐᓂ ᐋᖅᑭᐅᒪᑎᑦᑎᓂᖏᓐᓂ.  ᐱᓗᐊᖅᑐᒥ, 

ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᙵᑦ ᑎᓕᔭᐅᓚᐅᖅᓯᒪᕗᖅ ᖁᔭᓈᖅᑕᐅᖁᔭᐅᓪᓗᓂ ᐸᕐᓇᑕᐅᓯᒪᔪᖅ 

ᖃᖓᑕᓲᒃᑯᑦ ᓵᑕᖓᑦ ᐊᐅᔭᕐᒧᑦ 2077−ᒥ, ᓄᓇᓕᓕᒫᓄᑦ ᐊᐅᓪᓚᕐᓂᐊᖅᑐᒥᓂᐅᓪᓗᑎᑦ 

ᐱᐅᓯᑎᑕᐅᒋᐊᕐᔫᒥᒋᐊᖅᑐᖅᑕᐅᓂᐊᓚᐅᕋᓗᐊᖅᑎᓪᓗᒋᑦ ᓱᒃᑲᔪᒃᑰᕈᑎᖏᑦ, ᐋᖅᑭᒃᑕᐅᓂᐊᖅᑐᒥᓂᐅᒐᓗᐊᖅᑐᓂ 

ᐅᖃᕐᕕᖃᕈᓐᓇᕈᑎ ᖃᕋᓴᐅᔭᖅᑎᒍᑦ ᐱᔨᑦᑎᕋᖅᑕᐅᒍᓐᓇᕋᔭᕐᒪᑕ ᑕᒪᔅᓱᒥᖓ ᐊᒻᒪᓗ ᐋᖅᑭᒃᑕᐅᓗᑎᑦ ᐅᐊᔭᖃᕆᐊᖃᙱᑦᑐᑎᒍᑦ 

ᓱᒃᑲᔪᒃᑰᕐᕕᐅᔪᑦ ᐊᑐᖅᑕᐅᒍᓐᓇᕋᔭᕐᒪᑕ ᓱᒃᑲᔪᒃᑰᕈᑏᑦ ᖃᕋᓴᐅᔭᖅᑎᒍᑦ ᓂᐅ�ᕐᕈᐊᓄᑦ.  ᑕᒪᓐᓇ ᖁᔭᓈᖅᓯᔪᒥᓂᐅᓂᖏᑦ, 

ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᖏᑦ ᐃᖅᑲᖅᑐᐃᕕᒃᑯᑎᒎᖅᑎᑦᑎᓕᔪᕗᑦ ᒪᓕᑦᑕᐅᖁᔨᓪᓗᑎᑦ 

ᐊᖏᕈᑎᒋᓚᐅᖅᓯᒪᔭᖏᑦ ᐊᑎᓕᐅᖅᑕᐅᓯᒪᔪᑦ ᖁᓪᓕᒃᑯᓐᓄᑦ ᐊᒻᒪᓗ ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᖏᓐᓄᑦ 

ᐊᒻᒪᓗ ᐃᖅᑲᖅᑐᐃᔨᒧᑦ ᐃᓱᒪᓕᐅᖅᑕᐅᖁᔨᓪᓗᑎᑦ ᓄᓇᕗᒥ ᐃᖅᑲᖅᑐᐃᕕᒃᑯᓐᓂ ᖁᔭᓈᖅᑕᐅᓯᒪᔪᖅ ᑲᔪᓯᑎᑕᐅᖁᔭᐅᓪᓗᓂ. 

ᐊᒃᑑᕝᕙ 9, 2007−ᖑᑎᓪᓗᒍ ᑖᒃᑯᐊ ᐃᖅᑲᖅᑐᐃᕕᒃᑯᑎᒎᖅᑐᑦ ᐊᐃᕙᐅᑎᖃᖅᑐᑎᑦ ᐃᖅᑲᖅᑐᐃᕕᒻᒨᓚᐅᖅᓯᒪᕗᑦ 

ᑕᒪᓐᓇ ᐃᓱᒪᓕᐊᕆᔭᐅᔪᖅ ᐱᓪᓗᒍ ᐊᒻᒪᓗ ᖁᕕᐊᓱᒃᐳᖓ ᐅᓂᒃᑲᐅᓯᖃᕆᐊᒃᓴᖅ ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ 

ᑯᐊᐳᕇᓴᙵᑦ ᐱᔪᒪᔭᖏᑦ ᐃᖅᑲᖅᑐᐃᔨᒧᑦ ᐊᖏᕈᑎᒋᔭᐅᓚᐅᖅᓯᒪᕗᑦ ᑕᒪᐃᓐᓂ ᑖᒃᑯᐊ ᐋᔩᕋᖃᑎᒌᒐᓱᐊᕐᓂᖏᓐᓂ.  

ᐅᒡᒍᕐᓇᖅᑐᖅ, ᐃᖅᑲᖅᑐᐃᔨᒃᑯᓐᓄᑦ ᐃᓱᒪᓕᐅᕈᑕᐅᓚᐅᖅᑎᓪᓗᒍ, ᐱᕕᖃᕐᓂᖓᑦ ᖃᖓᑕᓲᒃᑯᑦ ᓵᑕᒍᓐᓇᕐᕕᒋᔭᖓᑦ ᐊᐅᔭᒃᑯᑦ 

ᐊᓂᒍᓚᐅᕐᒪᑦ ᐊᒻᒪᓗ ᓂᓪᓕᐊᕕᐅᒍᓐᓇᖅᑐᖅ ᖃᕋᓴᐅᔭᖅᑎᒍᑦ ᐱᔨᑦᑎᕋᕈᑎᖓᑦ ᐊᒻᒪᓗ ᓱᒃᑲᔪᒃᑯᑦ ᐅᐊᔭᖃᙱᑦᑐᒥᒃ 

ᐋᖅᑭᒃᓯᕕᐅᒍᓐᓇᕐᓂᖓᑦ ᓱᓕ ᐊᑐᐃᓐᓇᐅᙱᓚᑦ ᓄᓇᕗᒥ ᐊᐅᔭᐅᓕᖅᐸᑦ ᑭᓯᐊᓂ 2008−ᒥ ᐊᑐᐃᓐᓇᐅᓯᒍᓐᓇᓛᖅᑐᑦ. 

ᓄᕖᕝᕙ 2007−ᖑᑎᓪᓗᒍ ᐊᐃᕙᐅᑎᔪᑦ ᐃᖅᑲᖅᑐᐃᕕᒻᒨᖅᓯᒪᔪᑦ ᐊᖅᑯᓯᐅᖅᑕᐅᓚᐅᖅᑐᑦ.  

ᐊᖏᖃᑎᒌᑦᑐᒥᓂᐅᓪᓗᑎᑦ ᐋᔩᕋᖅᑕᐅᑎᓪᓗᒋᑦ ᑭᓯᐊᓂᓕ ᖃᑭᒍᑎᒃᓴᓕᐅᙱᓐᓂᖓᓄᑦ ᑲᑐᔾᔨᖃᑎᒌᖑᓂᖓᓄᑦ,ᓄᓇᕗᒥ 

ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᙵᑕ ᑲᑎᒪᔨᖏᑦ ᐊᖏᕈᓐᓇᙱᓚᑦ ᓴᖅᑭᕐᓂᖏᓐᓂᒃ ᐋᔩᕋᕈᑕᐅᓚᐅᖅᑐᑦ 

ᑮᓇᐅᔭᖃᒃᑲᓐᓂᙱᓐᓂᖏᓐᓂ.  ᑕᒪᐃᓐᓂ ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᖏᑕ ᑮᓇᐅᔭᖁᑎᒋᔭᖏᑦ 

ᐊᑐᖅᑕᐅᓲᖑᒻᒪᑕ ᐋᖅᑭᒃᑕᐅᓯᒪᔪᒧᑦ ᐃᑲᔫᓯᐊᖑᓂᖏᓐᓄᑦ ᒐᕙᒪᒃᑯᓐᓂ ᐊᖏᕈᑎᑎᒍᑦ ᐊᒻᒪᓗ ᓄᓇᕗᒥ ᓱᒃᑲᔪᒃᑯᑦ 

ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᓐ−ᒃᑯᖏᑦ ᑮᓇᐅᔭᓂᒃ ᐃᓯᖅᐸᓪᓕᐊᔪᓂᒃ ᕿᓂᒃᑯᑦ ᓱᒃᑲᔪᒃᑰᓕᕆᔨᖏᓐᓄᑦ ᐱᔪᓐᓇᙱᒻᒪᑕ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵᑕ ᓂᕆᐅᓐᓂᕆᔭᖏᑦ ᑲᒪᒋᔭᐅᒍᓐᓇᖁᓪᓗᖏᑦ ᑮᓇᐅᔭᖅᑐᕐᓂᖏᓐᓄᑦ.     ᓱᓕᔫᕗᖅ ᓄᓇᕗᒥ 

ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᖏᑦ ᒫᓐᓇᐅᔪᖅ ᑮᓇᐅᔭᖃᙱᒻᒪᑕ ᑖᒃᑯᐊ ᐊᑭᑦᑐᐸᓪᓕᐊᑐᐃᓐᓇᖅᑐᑦ 

ᐊᑭᓕᐅᑎᒋᔪᓐᓇᕐᓗᒋᑦ ᐃᓚᒋᔭᖏᑦ ᐋᔩᕈᑎᒋᔭᐅᓯᒪᔪᑦ. 

ᓂᕆᐅᓐᓂᖃᖅᑐᒎᒐᓗᐊᖅ ᓄᓇᕗᑦ ᒐᕙᒪᒃᑯᖏᑦ ᐅᕝᕙᓘᓐᓃᑦ ᑲᓇᑕᒥ ᒐᕙᒪᒃᑯᖏᑦ ᑐᓴᖅᑎᑦᑎᓛᕐᓂᖏᓐᓂ 

ᑮᓇᐅᔭᓂᒃ ᐅᕝᕙᓘᓐᓃᑦ ᐊᑭᓕᐅᑎᒃᓴᑎᓐᓂ ᐊᑐᐃᓐᓇᐅᒪᑎᑦᑎᒐᔭᕐᒪᑕ ᑮᓇᐅᔭᖅᑎᒍᑦ ᒪᑭᒪᒍᓐᓇᖁᓪᓗᑕ ᐊᒻᒪᓗ 

ᐱᔪᓐᓇᖅᓯᒐᔭᕐᒪᑕ ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᖏᑕ ᑲᑎᒪᔨᖏᑦ ᐊᖏᕐᓗᑎᑦ ᐋᔩᕈᑎᒋᔭᐅᓯᒪᔪᑦ 

ᐃᓱᒪᓕᐊᒥᓃᑦ.  ᓂᕆᐅᓐᓂᖃᖅᑐᒍᑦ ᐊᐃᕙᐅᑎᒋᔭᐅᔪᑦ ᐊᖏᕈᑎᒋᔭᐅᒐᔭᓕᕐᓂᖏᓐᓂ ᔫᓂ 11, 2008−ᕈᓚᐅᖅᑎᓐᓇᒍ ᓄᓇᕗᒥ 

ᐃᖅᑲᖅᑐᐃᔨᒃᑯᓐᓅᒃᑲᓐᓂᕆᐊᖃᕋᔭᕋᑦᑕ ᓴᖢᓴᐃᔭᐃᒋᐊᖅᑐᕐᓗᑕ ᐊᖅᑯᓯᐅᖅᑕᐅᓂᑦᑕ ᖃᓄᐃᓕᖓᓕᕐᓂᖏᓐᓂ.  

ᓇᓗᓇᐃᔭᒃᑲᓐᓂᖅᓯᒪᔪᑦ ᐃᓄᓐᓄᑦ ᑭᒃᑯᑐᐃᓐᓇᕐᓄᑦ ᑕᑯᔭᐅᔪᓐᓇᖅᑐᑦ ᑎᑎᖅᑲᐃᑦ ᑖᔅᓱᒥᖓ ᐱᔾᔪᑎᓖᑦ ᐊᑐᐃᓐᓇᐅᔪᑦ 

ᐃᑭᐊᖅᑭᕕᑦᑎᓐᓂ. 

ᑕᑯᔪᒪᓛᕋᓗᐊᖅᑐᒍᑦ ᐊᒻᒪᓗ ᓂᕆᐅᓐᓂᖃᖅᑐᑕ ᑕᒪᓐᓇ ᐊᑐᕈᒪᙱᑕᕋᓗᐊᕗᑦ ᐊᓂᒎᑎᓛᓕᕋᑦᑎᒍ ᐊᒻᒪᓗ 

ᐅᒡᒍᐊᖅᑐᒍᑦ ᓄᑖᖅ ᐱᔨᑦᑎᕋᕈᑎᐅᔪᑦ ᐅᖓᕙᕆᐊᖅᑕᐅᓯᒪᒻᒪᑕ ᐊᒻᒪᓗ ᐱᖁᔭᖅᑎᒍᑦ ᐊᒻᒪᓗ ᐱᓕᕆᓛᕋᓗᐊᕐᒪᖔᑕ 

ᓯᕘᕋᓇᕐᓂᖓᓄᑦ ᓇᓗᓇᕐᓂᖓᑦ ᐱᓪᓗᒍ ᕿᓂᖅ ᓱᒃᑲᔪᒃᑰᖅᑐᓕᕆᔨᖏᑦ ᖃᕋᓴᐅᔭᖅᑎᒍᑦ ᐊᕐᕌᓂᐅᓚᐅᖅᑐᖅ 

ᐊᓯᐊᒎᖅᑎᑦᑎᓂᖃᕐᒪᑦ.   

ᑲᒪᓇᖅᑐᒻᒪᕆᒃ ᕿᓂᕐᒥ ᐊᑐᖃᑦᑕᖅᑐᑦ ᐊᒥᓱᕈᖅᓯᒪᔪᒻᒪᕆᐅᓂᖏᑦ 

ᕿᓂᖅ ᓱᒃᑲᔪᒃᑯᑦ ᖃᕋᓴᐅᔭᓕᕆᔨᖏᑦ ᐱᒋᐊᓚᐅᖅᓯᒪᕗᑦ ᒪᐃ 2005−ᖑᑎᓪᓗᒍ.  ᐱᓕᕆᐊᖑᔪᖅ ᑮᓇᐅᔭᖅᑎᒍᑦ 

ᐃᑲᔪᖅᑕᐅᒻᒪᑦ ᑲᓇᑕᒥ ᒐᕙᒪᒃᑯᓐᓄᑦ ᑮᓇᐅᔭᓂᒃ ᑐᓂᓯᔭᐅᓛᕐᓂᐊᕐᓂᕋᓕᓚᐅᖅᓯᒪᔪᒍᑦ ᑖᒃᑯᐊ ᐊᑐᕈᓐᓇᖁᓪᓗᒋᑦ 

2,000−ᖑᔪᐃᑦ ᐊᑐᖃᑦᑕᕋᔭᖅᑐᑦ ᓱᒃᑲᔪᒃᑰᕈᑎᒥᒃ ᖃᕋᓴᐅᔭᖅᑎᒍᑦ.  ᑖᒃᑯᐊ ᐊᑐᖃᑦᑕᕋᔭᖅᑐᐃᑦ ᐱᔨᑦᑎᕋᕈᑎᑦᑎᓐᓂ 

ᑕᐃᒪᓐᓇᑎᒋ ᐊᒥᓱᕈᕐᓂᐊᖅᑐᒋᔭᐅᔪᙱᓚᑦ ᑭᓯᐊᓂ 2013−ᙳᖅᐸᑦ. 

ᑖᒃᑯᐊ ᒐᕙᒪᑐᖃᒃᑯᓐᓂ ᑮᓇᐃᔭᐃᑦ ᐃᑲᔫᓯᐊᑦ ᐱᒻᒪᕆᐊᓘᕗᑦ ᐊᑭᓪᓚᑦᑖᖏᑦ ᕿᓂᖅ ᓱᒃᑲᔪᒃᑰᕈᑎᖓᑦ ᑕᖅᑭᕐᒧᑦ 

ᐊᑕᐅᓯᕐᒧᑦ ᐊᑐᖅᑕᐅᓗᓂ $150-ᐅᒻᒪᑦ.  ᒐᕙᒪᑐᖃᒃᑯᓐᓂ ᐃᑲᔫᓯᐊᖅᑖᕐᓂᖏᓐᓂ ᐱᔾᔪᑎᒋᓪᓗᒍ ᐊᑐᖅᐸᑦᑐᐃᑦ 

ᐊᑭᓖᑎᑕᐅᑐᐃᓐᓇᓲᖑᕗᑦ $60−ᓂᒃ ᑕᖅᑭᒧᑦ ᐊᑕᐅᓯᕐᒧᑦ ᑕᐃᓐᓇ ᐊᑐᖅᑕᐅᒍᓐᓇᕋᔭᕐᓗᓂ ᓱᒃᑲᔪᒃᑯᑦ ᖃᕋᓴᐅᔭᖅᑎᒍᑦ 

ᐱᔨᑦᑎᕋᕈᑎᐅᔪᖅ. 

ᑭᓯᐊᓂᓕ ᒐᕙᒪᑐᖃᒃᑯᓐᓂ ᐃᑲᔫᓯᐊᑦ ᐊᑭᓕᐅᑎᒋᔭᐅᑐᐃᓐᓇᕐᒪᑦ ᓯᕗᓪᓕᖅᐹᖑᔪᓄᑦ 2,000−ᖑᔪᐃᑦ ᐊᑐᖅᐸᑦᑐᓄᑦ.  

ᕿᓂᒃᑯᑦ ᖄᖐᓚᐅᖅᓯᒪᕗᑦ ᑖᒃᑯᐊ ᐊᒥᓲᓂᖏᓐᓂ ᐊᕐᕌᒍ ᐊᓂᒍᓚᐅᖅᑎᓐᓇᒍ ᐊᒻᒪᓗ ᐱᖓᓱᑦ ᐊᕐᕌᒍᐃᑦ 

ᓇᓪᓕᖅᓯᒪᓕᖅᑎᓪᓗᒋᑦ, 4,000−ᖑᒻᒪᑕ ᐊᑐᖅᐸᑦᑐᐃᑦ ᐊᒻᒪᓗ ᐊᒥᓱᕈᖅᐸᓪᓕᐊᑐᐃᓐᓇᖅᑐᑎᑦ ᓱᒃᑲᔪᒃᑰᕈᑎᒥ ᖃᕋᓴᐅᔭᖅᑎᒍᑦ 

ᐊᑐᖅᐸᑦᑐᐃᑦ.  ᑕᒪᓐᓇ ᑐᓴᕈᒥᓇᖅᑐᒻᒪᕆᐅᒐᔭᖅᑑᒐᓗᐊᖅ ᓂᐅᕐᕈᑎᖃᖅᐸᑦᑐᓄᑦ ᐱᔨᑦᑎᕋᖅᑎᐅᔪᓂᒃ.  ᑭᓯᐊᓂᓕ, ᐊᑭᖃᕐᒪᑦ 

$150-i4 ᐊᑐᓂ ᓄᑖᕐᒥᒃ ᓱᒃᑲᔪᒃᑰᕈᑎᖃᕈᑎᓕᐅᔪᑦ ᐊᒻᒪᓗ ᑖᒃᑯᐊ ᐊᑐᖅᐸᑦᑐᐃᑦ ᐊᑭᓖᑐᐃᓐᓇᖅᐸᒻᒪᑕ ᓱᓕ $60-ᓂᒃ.  ᕿᓂᖅ 

ᓱᒃᑲᔪᒃᑰᖅᑐᓕᕆᔨᖏᑕ ᐊᐅᓚᑦᑎᔨᖓᑦ ᓂᐅᕕᒃᑲᓐᓂᕈᓐᓇᙱᒻᒪᑦ ᖁᒻᒧᐊᑦᑎᑕᐅᓯᒪᔪᓄᑦ ᐊᑐᖅᑕᐅᔭᕆᐊᓕᓐᓄᑦ ᓱᒃᑲᔪᒃᑰᕈᑎᓂᒃ 

ᐱᖁᑎᓂᒃ ᑕᒪᒃᑯᐊ ᐅᖓᑕᐅᔨᒍᓐᓇᖁᓪᓗᒋᑦ 2000 ᐊᑐᖃᑦᑕᖅᑐᓄᑦ ᒐᕙᒪᑐᖃᒃᑯᓐᓂ ᐃᑲᔫᓯᐊᖅᑖᒃᑲᓐᓂᙱᓐᓂᕐᒥᓐᓂᒃ. 

2007-ᖑᑎᓪᓗᖑ, ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᖏᑦ ᑎᓕᐅᕆᔪᕗᑦ ᓱᒃᑲᔪᒃᑰᕈᑎᓕᕆᔨᒥ 

ᕿᒥᕐᕈᖁᔨᓪᓗᓂ ᐊᑐᖅᐸᑦᑐᐃᑦ ᖃᓄᐃᑦᑑᒻᒪᖔᑕ ᐊᒻᒪᓗ ᖃᐅᔨᒪᑦᑎᐊᖁᔨᓪᓗᑎᑦ ᐊᑐᖅᐸᑦᑐᐃᑦ ᓱᒃᑲᔪᒃᑰᕈᑎᓂ ᒐᕙᒪᓕᕆᒻᒪᑕ 

ᐊᒻᒪᓗ ᐊᑐᖅᐸᑦᑐᐃᑦ ᓄᓇᒦᙱᑦᑐᐃᑦ ᐊᑭᓖᓲᖑᒐᓗᐊᕐᒪᖔᑕ ᑕᒪᔅᓱᒥᖓ ᐱᔨᑦᑎᕋᕈᑎᒥ.  ᑕᒪᓐᓇ ᑕᐃᔭᐅᔪᖅ ᐊᑭᓪᓚᑦᑖᖏᑦ 

ᐱᔾᔪᑎᒋᔭᐅᔪᑦ 2.5 ᐊᒥᓱᐊᖅᑎᒃᑲᓐᓂᒻᒪᕆᑦᑐᒎᒻᒪᑦ ᐊᑭᓕᐅᑕᐅᕙᓐᓂᖓᓂᒃ ᐊᑐᓕᖅᑎᑕᐅᒪᐅᖅᓯᒪᕗᖅ 2007−ᖑᑎᓪᓗᖑ 

ᐊᒻᒪᓗ ᒫᓐᓇ ᓈᒻᒪᑦᑐᑦ ᐊᑐᖅᐸᑦᑐᐃᑦ ᐊᑭᑭᓐᓂᖅᓴᒥᒃ ᐊᑭᓖᒋᐊᖃᓲᖑᓪᓗᑎᑦ. 

ᓄᑖᕐᓂ ᑮᓇᐅᔭᓂᒃ ᐃᑲᔫᓯᐊᖅᑖᕆᐊᓖᑦ ᕿᓂᖅᒥ ᐊᑐᖅᐸᑦᑐᐃᑦ ᐅᖓᑕᐅᔨᓂᖓᓄᑦ 2,000 

 ᓱᒃᑲᔪᒃᑰᖅᑐᓕᕆᔨᐅᔪᖅ ᐊᐅᓚᑦᑎᔨᖓᑦ ᐊᑭᓖᑎᑦᑎᕙᓕᕐᓂᖓᓄᑦ ᐊᑭᓪᓚᑦᑖᕆᔭᖏᓐᓂᒃ ᑕᐃᒪᐃᑦᑕᕆᐊᖃᕋᐃᒻᒪᑦ, 

ᐋᖅᑭᒍᑎᒋᔭᐅᔪᓐᓇᖅᑐᑐᐊᖅ ᐊᑯᓂᐅᑎᒋᔪᖅ ᐋᖅᑮᓯᒪᒐᔭᖅᑐᖅ ᐊᒥᓱᕈᓗᐊᕐᓂᖓᓄᑦ ᐊᑐᖅᑐᐃᑦ ᕿᓂᕐᒥ ᓄᑖᕐᓂᒃ 

ᑮᓇᐅᔭᖅᑖᒃᑲᓐᓂᕐᓗᑎᑦ ᐃᑲᔫᓯᐊᓂᒃ ᒐᕙᒪᑐᖃᒃᑯᓐᓂ ᑖᒃᑯᐊ ᐊᑭᓕᖅᑕᐅᒐᔭᕐᒪᑕ ᐊᑭᖏᑦ 2,000−ᖑᔪᐃᑦ ᐊᑐᖅᐸᑦᑐᓄᑦ.  

ᑕᒪᓐᓇ ᑐᓴᖅᑕᐅᑦᑎᐊᖁᓪᓗᒍ ᓄᓇᓕᓐᓂ ᐊᐅᓚᔾᔪᑎᒋᔭᐅᔪᑦ ᑲᓇᑕᒧᑦ, ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᖏᑦ 

ᐃᑲᔪᖅᑕᐅᓚᐅᖅᓯᒪᕗᑦ ᐃᓄᓕᕆᔨᑐᖃᒃᑯᓐᓂ ᐊᒻᒪᓗ ᓄᓇᕗᑦ ᒐᕙᒪᖏᓐᓂ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᓪᓗ.  

ᖁᕕᐊᑉᐳᖓ ᐅᖃᐅᓯᖃᕈᓐᓇᕋᒪ ᒫᑦᓯ 31, 2008−ᖑᑎᓪᓗᒍ ᐱᓕᕆᐊᒃᓴᑉ ᐸᕐᓇᒍᑎᖓᑦ ᑮᓇᐅᔭᖃᒃᑲᓐᓂᖁᔭᐅᓪᓗᓂ ᕿᓂᖅ 

ᑐᓂᔭᐅᓚᐅᖅᓯᒪᕗᖅ ᓄᓇᓖᑦ ᐊᐅᓚᔪᓐᓇᖁᓪᓗᒋᑦ ᐱᓕᕆᕝᕕᖓᓄᑦ ᒐᕙᒪᑐᖃᒃᑯᓐᓄᑦ ᐱᖃᓯᐅᑎᓪᓗᒍ ᐃᑲᔪᖅᑐᐃᔾᔪᑎ 

ᑎᑎᖅᑲᖅ ᓄᓇᕗᑦ ᒐᕙᒪᒃᑯᖏᓐᓂ.  ᑕᒪᓐᓇ ᑐᒃᓯᕌᕆᔭᐅᔪᖅ ᕿᒥᕐᕈᔭᐅᒻᒪᑦ ᐋᑐᕚᒥ ᐊᒻᒪᓗ ᓂᕆᐅᓐᓂᖃᑦᑎᐊᖅᑐᒍᑦ 

ᐃᑲᔪᖅᑕᐅᒃᑲᓐᓂᕐᓂᐊᖅᑐᒋᔭᐅᓪᓗᑕ.  ᑕᒪᓐᓇ ᐱᔭᕇᖅᑕᐅᒍᓂ, ᑖᓐᓇ ᑐᒃᓯᕌᕆᔭᐅᔪᖅ ᐊᑭᓕᐅᑎᖃᕋᔭᖅᑐᖅ 

ᑮᓇᐅᔭᖃᕆᐊᖃᕐᓂᖏᑦ ᕿᓂᖅ ᓱᒃᑲᔪᒃᑰᖅᑐᓕᕆᔨᖏᑦ ᖃᕋᓴᐅᔭᖅᑎᒎᖅᑐᐃᑦ 2013-ᒧᑦ ᑎᑭᓪᓗᒍ.  

ᑕᓪᓕᒪᑦ ᐊᕐᕌᒎᓂᐊᖅᑐᑦ - ᐊᑐᖅᐸᑦᑐᐃᑦ ᑭᙴᒪᔭᖏᑦ 

ᐃᓚᒋᓪᓗᓂᐅᒃ ᐱᓕᕆᐊᖃᕐᓂᕐᒧᑦ ᐸᕐᓇᒍᑎ ᐱᓕᕆᐊᖅ − ᓴᓇᔭᐅᓂᖓᑦ ᑭᖑᓪᓕᖅ − ᓄᓇᕗᒥ ᓱᒃᑲᔪᒃᑯᑦ 

ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᖏᑦ ᖃᐅᔨᓴᖅᑐᒻᒪᕆᐅᔪᕗᑦ ᐃᓄᓐᓂᒃ ᐊᒻᒪᓗ ᐃᓕᓐᓂᐊᖅᑎᑦᑎᓯᓐᓈᑦ ᑲᑎᒪᑎᑦᑎᓯᓐᓈᖅᑐᑎᑦ 

ᐅᓪᓗᑉ ᐃᓚᖓᒍᑦ ᐊᒥᓱᐊᖅᑎᖅᑐᑎᑦ ᐃᖃᓗᒃᑑᑦᓯᐊᕐᒥ, ᑲᖏᖅᖠᓂᕐᒥ ᐊᒻᒪᓗ ᐃᖃᓗᓐᓂ ᐊᑐᖅᐸᑦᑐᓂᒃ ᓱᒃᑲᔪᒃᑰᕈᑎᒥ.  

ᑕᒪᒃᑯᐊ ᖃᓄᐃᓕᐅᕐᓂᐅᔪᑦ ᐋᖅᑭᒃᑕᐅᓚᐅᖅᓯᒪᕗᑦ ᐃᓕᒃᑲᔭᕐᒪᑕ ᖃᓄᐃᑦᑐᓂᒃ ᐱᔭᕆᐊᖃᕐᒪᖔᑕ ᐊᑐᖅᐸᑦᑐᐃᑦ ᑕᓪᓕᒪᑦ 

ᐊᕐᕌᒎᓂᐊᖅᑐᓄᑦ.  ᕿᒥᕐᕈᔭᐅᓂᖏᓪᓗ ᑭᙴᒪᒋᔭᐅᔪᓂᒃ ᓄᓇᕗᑦ ᒐᕙᒪᒃᑯᖏᓐᓂ ᖃᐅᔨᓵᖃᔪᒋᕗᑦ ᓄᓇᕗᑦ ᒐᕙᒪᒃᑯᖏᓐᓄᑦ.  

ᑕᒪᐃᓐᓂ ᑖᒃᑯᐊ ᑭᙴᒪᒋᔭᐅᔪᑦ ᕿᒥᕐᖁᔭᐅᓯᒪᕗᑦ ᐊᒻᒪᓗ ᑎᑎᖅᑕᐅᓯᒪᓪᓗᑎᑦ ᐱᓕᕆᐊᖃᕐᓂᕐᒧᑦ ᐸᕐᓇᒍᑎᒧᑦ 

ᑐᓂᔭᐅᕋᑖᕐᓂᑯᒧᑦ ᒐᕙᒪᑐᖃᒃᑯᓐᓄᑦ ᓄᓇᓖᑦ ᐊᐅᓚᔾᔪᑎᓕᕆᔨᖏᓐᓄᑦ.  ᓇᐃᓈᕐᓗᒍ, ᐱᖓᓱᐃᓕᖅᑲᖓᔪᑦ ᑭᙴᒪᒋᔭᐅᔪᑦ 

ᓇᓗᓇᐃᖅᑕᐅᔪᕗᑦ ᑕᒪᐃᓐᓂᑲᓴᒃ ᐊᑐᖅᐸᑦᑐᓂ ᐊᔾᔨᒌᙱᑦᑐᓂ ᐱᓕᕆᕙᑦᑐᓂ.  

ᑲᑎᒪᖃᑎᒌᓐᓂᖅ ᖃᕋᓴᐅᔭᖅᑎᒍᑦ 

ᓄᓇᕗᒥ ᐱᓕᕆᔨᓕᒫᑲᓴᐃᑦ ᓇᓗᓇᐃᖅᓯᓂᖃᓲᖑᕗᑦ “ᑲᑎᒪᖃᑎᒌᒋᐊᖃᕐᓂᕋᖅᑐᑎᑦ ᖃᕋᓴᐅᔭᖅᑎᒍᑦ”.  ᑖᓐᓇ 

ᐊᑐᖅᑕᐅᕙᑦᑐᖅ ᑐᑭᓯᔭᐅᑲᐅᑎᒋᓪᓗᓂ ᐅᖃᐅᓯᖃᖅᑐᖅ ᐱᔪᓐᓇᕆᐊᖃᕐᓂᖓᓂᒃ ᖃᕋᓴᐅᔭᖅᑎᒍᑦ ᑐᓵᔭᐅᒍᓐᓇᕐᓗᓂ, 

ᑕᕐᕆᔭᐅᑎᑎᒍᑦ ᑕᑯᖃᑦᑕᐅᑎᒍᓐᓇᕐᓗᓂ ᐊᒻᒪᓗ ᑲᑐᔾᔨᔪᓐᓇᕐᓗᓂ ᑎᑎᖅᑲᓂᒃ ᐊᑐᖅᑕᐅᓲᖑᓪᓗᓂ ᐃᓕᓐᓂᐊᕐᓂᕐᒧᑦ ᐊᒻᒪᓗ 

ᐱᓕᒻᒪᒃᓴᕐᓂᕐᒧᑦ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᐊᐅᓚᑦᑎᓂᕐᒧᑦ ᐊᒻᒪᓗ ᒐᕙᒪᓕᕆᓂᕐᒧᑦ, ᓇᒻᒥᓂᖃᐅᖅᑐᓄᑦ ᐊᒻᒪᓗ 

ᐊᖏᕐᕋᓂ ᐊᑐᖅᑕᐅᕙᑦᑐᑎᑦ.  ᐱᓕᕆᐊᒃᓴᐃᑦ ᐸᕐᓇᑕᐅᓯᒪᓂᖏᑦ ᑐᓂᔭᒥᓂᐅᔪᑦ ᓄᓇᓕᓐᓂ ᐊᐅᓚᔾᔪᑎᓄᑦ ᑲᓇᑕᒥ 

ᓇᓗᓇᐃᖅᓯᓯᒪᕗᑦ ᑮᓇᐅᔭᖃᖅᑎᑕᐅᔭᕆᐊᖃᕐᓂᑦᑎᓐᓂ ᐊᒻᒪᓗ ᐊᑐᓕᖅᑎᑦᑎᓂᑦᑎᓐᓂ “ᑲᑎᒪᖃᑎᒌᒍᑎᒃᓴᒥᒃ ᖃᕋᓴᐅᔭᖅᑎᒍᑦ” 

ᐱᔨᑦᑎᕋᕈᑎᖃᕐᓗᑕ ᓄᓇᕗᒧᑦ ᐱᔨᑦᑎᕋᖅᑎᐅᔪᓄᑦ ᐊᒥᓱᓄᑦ.  

ᐊᐅᓪᓚᖅᑎᑦᑎᓂᖏᑦ ᖃᕋᓴᐅᔭᖅᑎᒍᑦ ᐃᓚᖓᒍᑦ ᐅᓪᓗᑉ ᐱᔨᑦᑎᕋᕐᓂᖏᑦ 

 ᐊᑐᖅᐸᑦᑐᓕᒫᑲᓴᐃᑦ ᖃᕋᓴᐅᔭᖅᑎᒍᑦ ᓱᑲᑦᑐᒃᑰᕈᑎᖓᓂᒃ ᐅᖃᖃᑎᒋᔪᔭᕗᑦ ᐊᐅᓪᓚᖅᑎᑦᑎᔭᕆᐊᖃᓲᖑᕗᑦ ᐊᖏᔪᓂᒃ 

ᑎᑎᖅᑲᓂᒃ ᖁᒻᒧᐊᑦᑎᑕᐅᓯᒪᔪᖅᑎᒍᑦ ᐊᓯᖏᓐᓄᑦ ᓄᓇᕗᑦ ᓄᓇᖏᓐᓄᑦ ᐅᕝᕙᓘᓐᓃᑦ ᑕᐅᓄᖓ ᐊᐅᓪᓚᖅᑎᑦᑎᕕᐅᓗᑎᓪᓘᓐᓃᑦ 

ᑕᐅᓇᙵᑦ ᖃᓪᓗᓈᓂ.  ᐆᑦᑑᑎᒋᔭᐅᔪᑦ ᐊᐅᓪᓚᖅᑎᑦᑎᔭᕆᐊᖃᓲᖑᕗᑦ ᓄᓇᙳᐊᓂᑦ, ᑕᕐᕋᑐᖅᑕᐅᔾᔪᑎᒥᓂᕐᓂᒃ, ᑕᕐᕆᔮᒃᓴᓂᒃ 

ᐃᓕᓐᓂᐊᕈᑎᒃᓴᓄᑦ ᐊᒻᒪᓗ ᐊᔾᔨᖏᑦ ᐱᔨᑦᑎᕋᖅᑎᐅᔪᑦ ᐊᔾᔨᓕᐅᕆᔭᐅᓂᐊᕐᓂᖏᓐᓄᑦ ᓄᓇᖏᓐᓂ. ᐊᒥᓲᓂᖏᑦ ᖃᕋᓴᐅᔭᖅᑎᒍᑦ 

ᓱᑲᑦᑐᒃᑯᑦ ᑎᑎᕋᖃᑦᑕᐅᑎᔾᔪᑎᐅᔪᑦ ᐊᒻᒪᓗ ᐊᓯᖏᑦ ᓱᑲᑦᑐᒃᑰᕈᑕᐅᕙᑦᑐᑦ ᐅᓪᓗᒃᑯᑦ ᓄᓇᕗᑦ ᖁᒻᒧᐊᑦᑎᑕᐅᓯᒪᔪᖁᑎᖏᑎᒎᖅᑐᑦ 

ᐅᓐᓄᐊᒃᑯᑎᒍᑦ ᐱᓇᓱᐊᕈᓯᓪᓘᓐᓃᑦ ᓄᙳᐊᓅᖅᑕᐅᒍᓐᓇᕋᔭᖅᑐᑦ, ᓴᓂᕐᕙᐃᓕᖅᑎᑦᑎᓗᓂ ᖃᕋᓴᐅᔭᖅᑎᒍᑦ ᓱᑲᑦᑐᒃᑰᕐᓂᖏᑦ  

ᑲᔪᓯᓂᖃᑦᑎᐊᖁᓪᓗᒋᑦ.  ᐱᓕᕆᐊᑦᑕ ᐸᕐᓇᒍᑎᖏᑦ ᐅᖃᐅᓯᖃᖅᑐᑦ ᑕᒪᔅᓱᒥᖓ ᓯᐊᕐᒪᖅᑎᒋᐊᖃᕐᓂᑎᑦᑎᓐᓂ ᐱᓕᕆᐊᑦᑎᓐᓂ 

ᖁᒻᒧᐊᑦᑎᑕᐅᓯᒪᔪᖅᑎᒎᕐᔫᒦᓐᓇᖔᕐᓗᑎᑦ, ᖃᑯᑎᒃᑰᙱᑦᑐᖅ.  

ᓄᓇᓕᓐᓂ ᓱᑲᑦᑐᒃᑰᕈᑎᖃᕐᓂᖏᑦ 

 ᐊᒥᓱᑦ ᐃᓛᒃᑰᖅᑐᑦ ᓱᑲᑦᑐᒃᑰᕈᑎᐅᔪᑦ ᓄᓇᕗᒦᒻᒪᑕ ᓲᕐᓗ ᕿᓂᖅ, ᓄᐊᔅᕕᔅᑎᐊᓪ ᖃᕋᓴᐅᔭᖅᑎᒍᑦ 

ᓱᑲᑦᑐᒃᑰᖅᑎᑦᑎᔨᖏᑦ, ᓄᓇᕗᑦ ᒐᕙᒪᖏᑦ ᓱᑲᑦᑐᒃᑰᖅᑎᑦᑎᔨᖏᑦ ᖃᕋᓴᐅᔭᖅᑎᒍᑦ ᐊᒻᒪᓗ ᐊᓯᖏᑦ ᓇᒻᒥᓂᕆᔭᐅᔪᑦ 

ᐊᑐᖅᐸᑦᑐᐃᑦ.  ᖃᕋᓴᐅᔭᖅᑎᒍᑦ ᑎᑎᕋᕈᑕᐅᕙᑦᑐᑦ ᐊᐅᓪᓚᖅᑎᑕᑦ ᐊᒻᒪᓗ ᐊᓯᖏᑦ ᑖᒃᑯᑎᒎᓈᖅᑐᐃᑦ ᓱᒃᑲᔪᒃᑯᑦ ᖃᕋᓴᐅᔭᖅᑎᒍᑦ, 

ᑕᐅᓄᖓᑦᑎᐊᖑᒐᓗᐊᖅᐸᑦ ᐃᒡᓗᑉ ᖃᓂᒋᔭᖓᓄᑦ ᐊᐅᓪᓚᖅᑎᑕᐅᒐᓗᐊᕈᑎᑦ, ᐊᐅᓪᓚᖅᑳᓲᖑᒻᒪᑕ ᔭᓗᓇᐃᑉ−ᒧᑦ, ᐃᖃᓗᓐᓄᑦ 

ᐅᕝᕙᓘᓐᓃᑦ ᐋᑐᕚᒧᑦ ᓇᓕᐊᓐᓅᕐᒪᖔᑕ ᐊᒡᒍᖅᑐᖅᑕᐅᓪᓗᑎᑦ ᐅᑎᖅᑎᑕᐅᑦᑕᖅᑯᑦ ᑕᐃᑯᖓᒃᓴᐃᓐᓇᖅ ᓄᓇᓕᐅᔪᒧᑦ 

ᐊᐅᓪᓚᖅᑎᑦᑎᕕᐅᔪᒧᑦ.  ᑕᒪᓐᓇ ᐊᑐᑲᒻᒪᓐᓂᐅᒻᒪᑦ ᖁᒻᒧᐊᑦᑎᑕᐅᓯᒪᔪᒃᑰᕐᓂᖓᑦ ᑕᒪᐃᓐᓂ ᓱᒃᑲᔪᒃᑰᖅᑎᑦᑎᔪᓄᑦ.  ᓄᓇᓕᓐᓂ 

ᑲᓱᖅᑕᕈᑎᖓᑦ ᓱᑲᑦᑐᒃᑰᕐᓂᕐᒧᑦ ᖃᕋᓴᐅᔭᖅᑎᒍᑦ ᐱᓕᕆᐊᖅ ᑎᑎᕋᖅᑕᐅᓯᒪᔪᖅ ᐱᓕᕆᐊᒃᓴᑦᑕ ᐸᕐᓇᒍᑎᖓᓂ 

ᖃᕋᓴᐅᔭᖅᑎᒎᖅᑐᒥᒃ ᐱᑕᖃᓕᕋᔭᖅᑐᖅ ᓇᒧᙵᕐᒪᖔᑕ ᑐᕌᖅᑎᑕᐅᑦᑎᐊᕐᓗᑎᑦ ᖃᕋᓴᐅᔭᖅᑎᒍᑦ ᓄᓇᓕᓐᓂᖔᖅ ᓄᓇᕗᑦ 

ᓄᓇᖏᓐᓂ ᐊᒻᒪᓗ ᖁᒻᒧᐊᑦᑎᑕᐅᓯᒪᔪᒃᑰᕆᐊᖃᕋᔭᙱᑦᑐᑦ ᖃᓂᑦᑑᓂᖓᓄᑦ ᐊᐅᓪᓚᖅᑎᑕᑦ ᑭᒃᑯᓕᒫᓄᑦ. 

ᐊᑭᑦᑐᕋᐅᑎᖁᔨᔾᔪᑏᑦ ᓇᒻᒥᓂᖁᑎᓕᐅᔪᓄᑦ ᓱᑲᑦᑐᒃᑰᖅᑎᑦᑎᔨᓕᕆᔨᐅᔪᑦ 

 ᐱᓕᕆᐊᒃᓴᑦ ᐸᕐᓇᑕᐅᓯᒪᔪᑦ ᑐᓂᔭᒥᓃᑦ ᓄᓇᓖᑦ ᐊᐅᓚᔾᔪᑎᓕᕆᔨᖏᓐᓄᑦ ᑲᓇᑕᒥ ᐱᖃᓯᐅᔾᔨᓯᒪᕗᑦ ᓴᖅᑮᓂᐊᕐᓗᑕ 

ᐊᑭᑦᑐᕋᐅᑎᖁᔨᔾᔪᑎᒥ ᓂᕈᐊᖅᑕᐅᒐᔭᖅᑐᒥᒃ ᐊᑕᐅᓯᕐᒥᒃ ᐅᕝᕙᓘᓐᓃᑦ ᐊᒥᓲᓂᖅᓴᓂ ᓇᒻᒥᓂᖁᑎᓕᐅᔪᑦ ᓱᑲᑦᑐᒃᑰᖅᑎᑦᑎᔨᐅᔪᑦ 

ᐊᑐᐃᓐᓇᐅᒪᑎᑦᑎᓂᖃᕋᔭᖅᑐᑦ ᐱᔨᑦᑎᕋᕈᑎᓂ ᑎᑎᖅᑕᐅᕋᑖᖅᑐᓂ.  ᓄᓇᕗᒥ ᓱᑲᑦᑐᒃᑯᑦ ᖃᕋᓴᐅᔭᓕᕆᔨᐅᔪᑦ ᑯᐊᐳᕇᓴᙵᑦ 

ᐅᑉᐱᕆᓱᒻᒪᑦ ᐱᒻᒪᕆᐅᓂᖓᓂᒃ ᐊᑭᑦᑐᕋᐅᑎᔪᖃᕐᓗᓂ, ᑳᓐᑐᕌᒃᑦ−ᑎᑦᑎᔪᖃᕐᓗᓂ ᐊᑕᐅᓯᐅᙱᑦᑐᒥᒃ ᐱᔪᓐᓇᕋᐃᒍᑦᑕ ᐊᒻᒪᓗ 

ᐊᑐᖃᑦᑕᕐᓗᒋᑦ ᑕᐃᒃᑯᐊ ᓇᒻᒥᓂᖁᑎᓕᐅᔪᑦ ᓱᑲᑦᑐᒃᑰᖅᑎᑦᑎᓕᕆᔨᓂᒃ ᖃᕋᓴᐅᔭᖅᑎᒍᑦ.  

ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᖏᑦ ᐃᑲᔪᖅᑐᐃᙱᓚᑦ ᐱᕈᖅᐸᓪᓕᐊᓂᖓᓂᒃ ᐃᓗᐊᒍᑦ ᒐᕙᒪᑎᒍᑦ 

ᐅᕝᕙᓘᓐᓃᑦ ᒐᕙᒪᒃᑯᑦ ᑎᒥᖏᓐᓂ ᓱᑲᑦᑐᒃᑰᕐᓂᖏᓐᓂ ᑭᓯᐊᓂ ᐱᔪᓐᓇᓚᐅᖅᑎᓪᓗᒋᑦ ᑕᒪᐃᓐᓂ ᐱᔨᑦᑎᕋᕈᓐᓇᖅᑐᓕᒫᑦ 

ᐱᓕᕆᐊᖃᕈᓐᓇᖅᑐᐃᑦ ᑕᒪᔅᓱᒥᖓ ᓇᒻᒥᓂᓕᐅᔪᑦ.  ᐱᕈᖅᐸᓪᓕᐊᓂᖏᑦ ᓄᓇᕗᒥ ᓱᑲᑦᑐᒃᑰᖅᑎᑦᑎᔨᖏᑦ ᑕᒪᐃᓐᓄᑦ 

ᐊᑐᖅᑕᐅᔪᓐᓴᖅᑐᑦ ᑐᙵᕕᖃᕐᒪᑕ ᐱᔨᑦᑎᕋᖅᑕᐅᖃᑦᑕᕐᓂᖏᓐᓂᒃ ᑲᔪᓯᓂᖃᖅᑐᒥᒃ ᐊᒻᒪᓗ ᐃᑲᔪᖅᑐᖅᑕᐅᓂᖃᖅᑐᒥ ᓄᓇᕗᒥ 

ᓇᒻᒥᓂᖁᑎᓕᐅᔪᓂ.  

 

 

 



ᑕᐃᕕᑎ ᐃ. ᓯᒥᑦ − ᐄᐳᕈᓪ 30, 2008 −− ᒪᑉᐱᒐᖅ 8 ᑕᒪᐃᓐᓂ 10 

ᐊᐅᓚᑦᑎᓂᖅ ᓱᑲᑦᑐᒃᑰᕈᑏᑦ ᐅᐊᔭᐃᑦ - ᓄᓇᕗᒥ ᓯᕗᓂᒃᓴᖓᑦ ᐊᑐᕐᓂᐊᖅᑕᖓᑦ 

ᑲᒪᓇᒻᒪᕆᑦᑐᖅ ᐱᕈᖅᐸᓪᓕᐊᓂᖃᕕᔾᔪᐊᕐᓂᖓᓄᑦ ᐊᑐᖅᑕᐅᓂᖓᑦ ᓱᑲᑦᑐᒃᑰᕈᑏᑦ ᖃᕋᓴᐅᔭᖅᑎᒍᑦ ᐊᕐᕌᒎᓕᖅᑐᓂ 

ᐱᒋᐊᕈᑎᒋᕙᓪᓕᐊᓕᑕᐃᓐᓇᕐᒪᒍ.  ᑕᓪᓕᒪᑦ ᐊᕐᕌᒎᓛᖅᑐᓂᒃ, ᖃᐅᔨᒪᑦᑎᐊᖅᑐᖓ ᑲᒪᓇᒃᑲᓐᓂᒻᒪᕆᓛᕐᓂᖓᓂᒃ 

ᐊᒥᓱᕈᖅᐸᓪᓕᐊᑐᐃᓐᓇᖅᑐᐃᑦ ᐊᑐᖅᐸᑦᑐᐃᑦ ᓱᑲᑦᑐᒃᑰᕈᑎᓂᒃ.  ᑭᓯᐊᓂᓕ, ᑭᒡᓕᖃᕐᒪᑕ ᑕᒪᓐᓇ ᓄᓇᕗᑦ ᓄᓇᓕᖏᓐᓄᑦ 

ᖃᓪᓗᓈᓃᙱᑦᑐᓄᑦ − ᖁᒻᒧᐊᑦᑎᑕᐅᓯᒪᔪᒃᑰᖅᑐᖅ ᓱᑲᓐᓂᖅᓴᕈᖅᐸᙱᒻᒪᑦ ᐊᑭᑭᓪᓕᒋᐊᖅᐸᒐᓂᓗ ᐊᕐᕌᒍ ᐊᓂᒍᕋᐅᒻᒪᑦ.  

ᑕᓪᓕᒪᑦ ᐊᕐᕌᒎᓂᐊᖅᑐᓂ, ᖁᒻᒧᐊᑦᑎᑕᐅᓯᒪᔪᒃᑰᖅᑐᑦ ᐊᑭᖓᑦ ᐊᔾᔨᒋᑐᐃᓐᓇᓛᕐᒪᒍ ᐅᓪᓗᒥᐅᔪᖅ ᐊᑭᖓᓂᒃ ᐊᔾᔨᖃᕐᓗᓂ ᐊᒻᒪᓗ 

ᑕᒪᓐᓇ ᐊᑲᐅᙱᓕᐅᕈᑎᒻᒪᕆᐅᕗᖅ ᓄᓇᕗᒧᑦ ᑭᓯᐊᓂ ᐊᑐᑦᑎᐊᒃᑲᓐᓂᕈᓐᓇᕈᑦᑎᒍ ᐅᓪᓗᒥᐅᔪᖅ ᓱᑲᑦᑐᒃᑯᑦ ᐊᑐᖅᑕᐅᕙᓐᓂᖓᑦ. 

ᐱᓕᕆᐊᒃᓴᐃᑦ ᐸᕐᓇᑕᐅᓯᒪᔪᑦ ᑐᓂᔭᒥᓃᑦ ᓄᓇᓖᑦ ᐊᐅᓚᔪᓐᓴᐅᑎᖏᑦ ᑲᓇᑕᑉ ᒐᕙᒪᖏᓐᓄᑦ ᒫᑦᓯᐅᑎᓪᓗᒍ 

ᑕᐃᔭᐅᔪᖅ “ᐊᐅᓚᑦᑎᓂᖅ ᓱᑲᑦᑐᒃᑰᕈᑏᑦ ᐅᐊᔭᐃᑦ - ᓄᓇᕗᑦ ᓯᕗᓂᒃᓴᖓᑦ ᐊᑐᕐᓂᐊᖅᑕᖓᑦ”.  ᐊᒻᒪᓗ 

ᑕᐃᒪᓐᓇᐃᓕᐅᓪᓚᑦᑖᕆᐊᖃᕐᓂᐊᖅᑐᒍᑦ ᑕᓪᓕᒪᑦ ᐊᕐᕌᒎᓛᖅᑐᖅ − ᐊᐅᓚᑦᑎᑦᑎᐊᕐᓗᑕ ᖁᒻᒧᐊᑦᑎᑕᐅᓯᒪᔪᖅᑎᒍᑦ 

ᓱᑲᑦᑐᒃᑰᕈᑎᓂᒃ ᖃᕋᓴᐅᔭᖅᑎᒍᑦ. 

ᐊᐅᓚᑕᐅᓂᖏᓐᓄᑦᓄ ᐱᔾᔪᑎᐅᔪᑦ ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᖓᓄᑦ 

 ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᖏᑦ ᐱᒻᒪᕆᐅᔪᒥᒃ ᐱᓕᕆᐊᖃᓲᖑᕗᑦ ᐱᕙᓪᓕᐊᓂᖏᓐᓂ, 

ᐃᓅᖃᑎᒌᓐᓂᖏᓐᓂ, ᐃᓕᓐᓂᐊᖅᑎᑦᑎᓂᖏᓐᓂ ᐊᒻᒪᓗ ᐃᓕᖅᑯᓯᑎᑎᒎᖓᔪᑦ ᖃᓄᐃᑦᑕᐃᓕᓂᖏᓐᓂ ᓄᓇᕗᒥᐅᑕᓄᑦ, 

ᖃᐅᔨᒪᑦᑎᐊᕋᓱᐊᖅᑐᑎᑦ ᐊᑭᑐᓗᐊᙱᑦᑐᒥᒃ ᓱᑲᑦᑐᒃᑰᕈᑎᓂᒃ ᖃᕋᓴᐅᔭᖅᑎᒍᑦ ᐱᔨᑦᑎᕋᖅᑕᐅᓗᑎᑦ ᓇᒻᒥᓂᖁᑎᓕᐅᔪᓄᑦ.  

ᓄᓇᕗᒥ ᐊᔭᐅᖅᑎᖃᕆᐊᖃᕐᒪᑕ ᑖᒃᑯᐊ ᖃᕋᓴᐅᔭᖅᑎᒍᑦ ᓱᑲᑦᑐᒃᑰᕈᑏᑦ ᐱᔨᑦᑎᕋᖅᑎᑦᑎᔨᖏᑦ 

ᐱᐅᓯᕙᓪᓕᐊᓂᖃᕐᓂᐊᕋᓗᐊᕐᒪᖔᑕ ᐊᑯᓂᐅᔪᓄᑦ.  ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᖏᑦ 

ᐋᖅᑭᒃᑕᐅᓚᐅᖅᓯᒪᒻᒪᑦ ᐊᔭᐅᖅᑎᐅᓂᐊᕐᓗᓂ ᑭᒡᒐᖅᑐᐃᓗᓂ ᓄᓇᕗᒧᑦ.  

ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᖏ ᐃᑲᔪᖅᑕᐅᓲᖑᒻᒪᑕ ᐊᐅᓚᓂᖓᓄᑦ ᓄᓇᕗᑦ ᒐᕙᒪᖏᓐᓂ, 

ᐱᕙᓪᓕᐊᔪᓕᕆᔨᒃᑯᖏᓐᓂ ᐃᖏᕐᕋᔪᓕᕆᔨᒃᑯᖏᓐᓂ.  ᐱᕙᓪᓕᐊᔪᓕᕆᔨᒃᑯᑦ ᐃᒪᓐᓇᓂᒃ ᑐᓂᓯᓲᖑᕗᑦ ᐃᑲᔪᖅᑐᑎᑦ $200,000-

ᓂᒃ ᐊᕐᕌᒍᒧᑦ ᐊᑭᓕᐅᑕᐅᖁᓪᓗᒋᑦ ᐊᐅᓚᑕᐅᓂᕆᔭᖏᑦ ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᖏᑦ.  

ᐱᒻᒪᕆᐅᓂᖏᑦ ᐊᐅᓚᑕᐅᓂᖓᓄᑦ ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᖏᑦ, ᑖᒃᑯᐊ ᐊᒥᓲᓂᖏᑦ 

ᐊᑭᓕᐅᑎᖃᕈᓐᓇᖅᐸᙱᓚᑦ ᐊᐅᓚᑕᐅᓂᓪᓚᑦᑖᖓᓄᑦ ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᖓᑦ.  

ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᖏᑦ ᐱᔭᕆᐊᖃᖅᐳᑦ ᑲᔪᓯᓂᖃᐃᓐᓇᖅᑐᒥᒃ, ᐊᖏᓪᓕᒋᐊᖅᑕᐅᓗᓂ 

ᐊᑯᓂᐅᔪᒧᑦ ᐃᑲᔪᖅᑕᐅᓗᑎᑦ ᓄᓇᕗᒥ ᒐᕙᒪᒃᑯᓐᓂ ᐊᒻᒪᓗ ᒐᕙᒪᑐᖃᒃᑯᓐᓂ ᐊᐅᓚᓂᖓᓄᑦ, ᐊᒻᒪᓗᑦᑕᐅᖅ 

ᐃᑲᔪᖅᑐᖅᑕᐅᒍᑎᓂ ᐊᑯᓂᐅᑎᒋᔪᖅ ᐊᐅᓚᓂᖃᕈᓐᓇᑦᑎᐊᕋᔭᕐᓂᖓᓄᑦ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐃᑲᔪᖅᑕᐅᓗᓂ 

ᐊᐅᓚᓂᖃᑦᑎᐊᕋᔭᕐᓂᖓᓄᑦ ᓯᕗᓂᑦᑎᓐᓂ.  ᑮᓇᐅᔭᓂᒃ ᐃᑲᔫᓯᐊᖅᑖᕋᓱᐊᕐᓂᖏᑦ ᐊᒃᓱᕈᕈᑕᐅᓯᒪᕗᖅ ᑕᒪᓐᓇᓗ ᑕᒪᓐᓇ 

ᑲᔪᓯᓂᖃᑦᑎᐊᖅᓯᒪᙱᓚᖅ.  ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᖏᑦ ᐃᖅᑲᓇᐃᔭᖅᑎᑖᕈᓐᓇᙱᓚᑦ 

ᐊᓪᓚᕝᕕᖓᓂ ᐃᖃᓗᓐᓂ ᐊᐅᓪᓛᖅᑕᐅᓚᐅᖅᑎᓪᓗᒍ ᓗᐊᕋᐃᓐ ᑖᒪᔅ, ᕕᓂᐱᒡᒥ ᐃᖅᑲᓇᐃᔭᖅᑐᓂᐅᒻᒪᑦ ᓱᓕ 

ᐃᖅᑲᓇᐃᔭᖁᔭᐅᓯᒪᓂᖓᓄᑦ ᑲᑎᒪᔨᐅᔪᓄᑦ.  ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᖏ ᐊᐅᓚᓂᖃᖅᐸᑉᐳᑦ ᓱᓕ 

ᑐᙵᕕᖃᖅᑐᑎᑦ ᑮᓇᐅᔭᖃᕐᓂᐊᕋᓗᐊᕐᒪᖔᑦ ᓇᓗᓇᖅᑐᒃᑯᑦ, ᑕᑎᖃᖅᑐᑎᑦ ᐃᖅᑲᓇᐃᔭᖅᑐᒧᑦ ᐃᓛᓐᓂᒃᑯᑦ 

ᐊᑭᓕᖅᓱᖅᑕᐃᓐᓇᐅᒍᓐᓇᙱᑦᑐᒧᑦ ᐱᓕᕆᐊᖃᖅᐸᑦᑐᓂ ᐊᑭᓕᖅᓱᖅᑕᐅᙱᑦᑐᓄᑦ ᑲᑎᒪᔨᓄᑦ.  ᓄᓇᕗᒥ ᓱᒃᑲᔪᒃᑯᑦ 

ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᖏᑕ ᑲᒪᒋᔭᖃᕐᓂᖏᑦ ᐊᒥᓱᕈᕆᐊᖅᓯᒪᕗᑦ ᐊᐅᓚᓂᖃᕈᓐᓇᕈᓐᓃᖅᑐᓂ ᐊᑭᓕᖅᓱᖅᑕᐅᙱᑦᑐᒧᑦ 

ᐃᖅᑲᓇᐃᔭᖅᑎᖃᙱᑐᐊᕈᓂ.  

ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᖓᑦ ᑮᓇᐅᔭᖅᑖᖅᐸᙱᒻᒪᑦ ᐱᔨᑦᑎᕋᕐᓂᖏᓐᓄᑦ 

ᓱᑲᑦᑐᒃᑰᖅᑐᓕᕆᓂᕐᒥᒃ.  ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᖓᑦ ᐊᑐᕆᐊᖃᙱᓚᓪᓗ ᒐᕙᒪᑐᖃᒃᑯᓐᓂ 

ᑮᓇᐅᔭᖅᑖᕆᔭᐅᕙᑦᑐᓂᑦ ᓄᓇᓖᑦ ᐊᐅᓚᓂᖏᓐᓄᑦ ᑲᓇᑕᒥ ᐱᔭᒥᓂᖏᓐᓂ ᐊᐅᓚᓂᖏᓐᓄᑦ.  ᓄᓇᕗᒥ ᓱᒃᑲᔪᒃᑯᑦ 

ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᖓᑕ ᐊᒃᓱᕈᕈᑎᒋᓂᐊᖅᐸᐅᒃ ᓇᓂᓯᓗᓂ ᒐᕙᒪᒃᑯᓐᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᓪᓗ ᐃᑲᔫᓯᐊᕐᓂ 

ᐊᑭᓕᖅᑕᐅᖁᓪᓗᒋᑦ ᐊᐅᓚᓂᖏᑦ, ᖃᐅᔨᒪᑦᑎᐊᕐᓗᒍᓗ ᒐᕙᒪᑐᖃᒃᑯᓐᓂ ᑮᓇᐅᔭᑦ ᐃᑲᔫᓯᐊᖅᑖᒥᓂᖏᑦ 

ᓄᓇᕗᒥᐅᑕᓅᕋᓗᐊᕐᒪᖔᑕ ᓈᒻᒪᑦᑐᒃᑯᑦ ᓴᖅᑭᔮᕐᓂᒃᑯᓪᓗ.  ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᖓᑦ 

ᐃᑲᔪᖅᑕᐅᔭᕆᐊᖃᖅᐳᑦ ᓄᓇᕗᒥ ᐱᓕᕆᕝᕕᖏᓐᓂ ᐱᕙᓪᓕᐊᖁᓪᓗᒍ ᐃᑲᔪᕐᓂᖃᕐᓗᓂ ᓄᓇᕗᒥᐅᑕᓄᑦ ᓯᕗᓂᑦᑎᓐᓄᑦ 

ᑲᔪᓯᓂᖃᖅᑎᓪᓗᒍᓗ.  

ᑭᖑᓪᓕᖅᐹᒥ, ᐅᖃᕈᒪᕗᖓ ᖁᔭᓕᒐᒪ ᐃᓚᐅᖃᑕᐅᔪᓐᓇᕐᓂᓐᓂ ᐱᕈᖅᐸᓪᓕᐊᓂᖓᓂᒃ ᓄᓇᕗᑉ.  

ᐃᖅᑲᓇᐃᔭᖃᑎᒋᔪᒫᕐᓂᑦᑎᓐᓂ ᓂᕆᐅᑦᑎᐊᖅᑐᖓ ᐱᔭᕇᖅᑕᐅᒐᔭᕐᓂᖓᓂ ᑕᒪᓐᓇ ᑮᓇᐅᔭᖅᑖᖅᑎᑕᐅᓂᑦᑕ 

ᓱᑲᑦᑐᒃᑰᕈᑎᑖᕐᓗᓂ ᓄᓇᕗᒥ.  ᑭᖑᓂᐊᒍᑦ ᓂᕆᐅᑉᐳᖓ ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᖓᑦ 

ᐃᑲᔪᖅᑕᐅᒍᓐᓇᕐᓂᐊᕐᒪᑦ ᐊᔾᔨᒌᙱᑦᑐᓄᑦ ᒐᕙᒪᐅᔪᓄᑦ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᐊᒻᒪᓗ ᐱᓕᕆᖃᑎᒋᔪᒪᓛᕆᕙᒃᑲ 

ᐃᑲᔪᕐᓗᒋᑦ ᓄᑖᖑᔪᑦ ᐃᖅᑲᓇᐃᔭᖅᑏᑦ ᐊᐅᓚᑦᑎᓄᑦ ᑲᑐᔾᔨᖃᑎᒌᖑᔪᒥ. 

ᐊᕐᕌᒎᓛᖅᑐᒥ, ᖁᕕᐊᓱᒍᒪᕗᖓ ᐃᖅᑲᓇᐃᔭᓗᐊᙲᓐᓇᓛᕋᒪ ᐊᒻᒪᓗ ᑕᐅᑐᓪᓗᖓ ᓯᓚᑖᓃᓐᓂᖅᓴᐅᓗᖓ 

ᐱᐅᔪᒻᒪᕆᐊᓗᒻᒥ ᐊᓯᔾᔨᖅᐸᓪᓕᐊᔪᒥ ᐱᕈᖅᐸᓪᓕᐊᔪᒥᓪᓗ ᓄᓇᕗᒥ, ᓯᕗᒃᑲᑕᖅᑎᒋᔭᐅᓗᑎᑦ ᑲᑎᒪᔨᕗᑦ ᐊᒻᒪᓗ 

ᐃᖅᑲᓇᐃᔭᖅᑎᑖᖅᑲᐅᕗᑦ ᓄᓇᕗᒥ.  

ᖁᔭᓐᓇᒦᒃ. 

 

 

ᑕᐃᕕᑎ ᐃ. ᓯᒥᑦ 
ᐊᖓᔪᖅᑳᖅ 
ᓄᓇᕗᒥ ᓱᒃᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᑯᐊᐳᕇᓴᖏᑦ 

